
VENDIM 
Nr. 815, datë 26.11.2014 

 

PËR NJË NDRYSHIM NË VENDIMIN NR. 175, DATË 6.3.2012, TË KËSHILLIT TË 
MINISTRAVE, “PËR MIRATIMIN E LISTËS PËRFUNDIMTARE TË PRONAVE TË 

PALUAJTSHME PUBLIKE, SHTETËRORE, QË TRANSFEROHEN NË PRONËSI 
OSE NË PËRDORIM TË BASHKISË LUSHNJË, TË QARKUT TË FIERIT” 

 

Në mbështetje të nenit 100 të Kushtetutës dhe të neneve 3, shkronja “k”, 5 e 8, të ligjit nr. 8744, 
datë 22.2.2001, “Për transferimin e pronave të paluajtshme publike të shtetit në njësitë e qeverisjes 
vendore”, të ndryshuar, me propozimin e ministrit të Punëve të Brendshme, Këshilli i Ministrave  

 

VENDOSI: 
 

1. Në listën përfundimtare të pronave që transferohen në pronësi ose në përdorim të Bashkisë 
Lushnjë, të qarkut të Fierit, miratuar me vendimin nr. 175, datë 6.3.2012, të Këshillit të Ministrave, 
bëhet ndryshimi i destinacionit të sipërfaqes 1 300 (një mijë e treqind) m2, truall, pjesë e pronës me 
numër rendor 175 e me numër pasurie 13/4, sipas planimetrisë bashkëlidhur, nga fusha e përdorimit 
“Zhvillim ekonomik” për t’u përdorur për ndërtimin e banesave me kosto të ulët në Bashkinë e 
Lushnjës. 

2. Bashkisë së Lushnjës i ndalohet ta ndryshojë destinacionin e përcaktuar në pikën 1, të këtij 
vendimi. 

3. Ngarkohen Ministria e Punëve të Brendshme, Ministria e Zhvillimit Urban dhe Turizmit, 
kryeregjistruesi i Pasurive të Paluajtshme të Republikës së Shqipërisë dhe Bashkia e Lushnjës për 
zbatimin e këtij vendimi. 

Ky vendim hyn në fuqi pas botimit në Fletoren Zyrtare.  
 

KRYEMINISTRI 
Edi Rama 

 

 



 


